
Nobela beltzaren generoari eutsi dio Tangerko ametsaklanean Jon Arretxek. Genero horretan idazten duen laugarren liburua da. GARIGARAIALDE / ARGAZKI PRESS

Ametsaren azken geltokian

Nobela beltza eta bidaia literatura uztartu
ditu, berriz ere, Jon Arretxe idazleak
‘Tangerko ametsak’liburu berrian

Kontakizuna eraikitzeko intriga, miseria eta
immigrazioaren gaia hartu ditu osagai gisa

Ainhoa Sarasola Donostia

Bidaiatzen urteak daramatza Jon
Arretxe idazleak (Basauri, 1963).
Munduan zehar ezagutu dituen
lekuetan eta pertsonengan topa-
tudu maizidazteko inspirazioa.
Halaxe gertatu zaio berriro, eta
Tangerko ametsak (Erein) elebe-
rria kaleratu du. Heriotza, intri-
ga, maitasuna, miseria eta etorki-
nen auzia hartu ditu osagaitzat
kontakizuna eraikitzeko. Baita
ametsak ere; Europa helburu du-
ten hainbat eta hainbat lagunen
ametsak gauzatzen baitira hiri
horretan, baina porrot ere egiten
dute beste askorenek. Suefios de
Ténger izenburupean, gaztela-
niazerekaleratuduliburua.
Nobela beltza eta bidaia litera-
tura uztartu ditu Arretxek elebe-
rrian, azken urteotako joerarija-
rraituz—>Morto Vivace (2007), Fa-
tum (2008) eta Xahmaran (2009) la-
nak genero berekoak dira—. Bi
plano paralelotan garatzen da
kontakizuna: Maliko Bamako hi-
riburuan bata, eta Maroko ipa-
rraldean, Tangerren, bestea, na-
gusia. Bi hirietan egona da idaz-
lea. Duela hogei urte izan zen le-
henaldizBamakon, hangofamilia
batekin harremanaegin zuen, eta

gerora ere itzuli da. Bizipen haie-
tan inspiratu da kontakizunaren
zatibat han kokatzeko. Hain zu-
zen, hirira iritsiko da neska zuri
batnobelaren lehen atalean, ar-
gazkibat eskutan, norbaiten bila.
Tangerren garatzen da istorio-
aren zati zabalena. «Tangerrera
kasualitateak, patuak eraman
ninduen, baina uste dut oso hiri
interesgarria dela horrelako no-
bela baterako». Kokapenagatik,
konkistatzaile eta zibilizazio guz-
tiak handik igaro direla ekarri du
gogora, eta XX. mendean ere
«hiri berezia» izan dela uste du.
«Estatus oso berezia izan du, hiri
irekia izan da, jabego konpartitu-
koa Europako herri boteretsue-
nekin, artista oso ezagunen ba-
besleku izan da, milioidunen pa-
rranda leku, agente sekretuen
topaleku, amarruzale eta iruzur-
gileen paradisua ere bai... Horrek
guztiak giro berezia eman dio».
Kontraste oso handiko hiria da
Tanger, Arretxeren ustez. Euro-
pako edozein hiriren antza duen
alde berriagoarekin batera, medi-
nazaharra ere badu, «<mendebal-
darroi halako ezinegona edo bel-
durrasortzen digun girohori due-
na».Kaleestuenlabirintohorihil-
keta etamisteriozosatutakohala-

kotramabatkokatzeko «lekuezin
hobea» iruditu zaioidazleari. Ba-
du beste ezaugarri bat; Europara
etorkinez beteta doazen txalupen
abiapuntunagusietakobatda,eta
gai hori ere oso presente dago ele-
berrian. «Abiapuntu izate horrek
eraginduTanger afrikaraskoren-
tzat ia-ia kartzela bihurtzea. Afri-
kabeltzeko milakajende dagoha-
raino ailegatu dena, basamortua
zeharkatu ostean, txalupa bat
hartzeko esperantzaz, geroporrot
egin duena eta han geratu dena,
ezer barik». Halako milaka lagun
topa daitezke Tangerko kaleetan

Nire begien aurretik
pasatu dira liburuko
pertsonaia asko

zoko txikian nengoela»

JON ARRETXE
Idazlea

zehar, eskean, edozein txokotan
lotan. Hortik izenburua ere.
«Amets horiek batzuetan bete-
tzen dira, eta beste batzuetan ez,
baina jende askok tupust egiten
du Tangerren kontra, eta hor ge-
ratzenda, ezaurreraezatzeray.
Horixe gertatuko zaio Moussa
gazteari;Malin utzidufamilia,eta
ezdioukoegiten Europaraailega-
tzeko ametsari. Helburu jakin ba-
tek Tangerko portura azken ferr-
yan iritsi den gizon misteriotsua
da beste pertsonaietako bat. Fati-
ma da beste protagonista, fami-
liak arbuiatu ostean kalean bizi-
rik irauten saiatzen den emaku-

mea. Hirupertsonaienbideak me-
dina zaharreko kale estuetan gu-
rutzatuko dirakontakizunean.

Lekua ezagutzea
Nobela bat idazteko girotuta da-
goen lekua ezagutzea inportan-
tea dela uste du Arretxek, eta au-
rrekoetan egin bezala, Tangerren
izan da liburua idazten. «Hiru al-
diz izan nahiz azken urtean, era-
mangarria motxilan sartu, medi-
nazaharreko ostatubat bilatueta
hantxe egon naiz idazten; nobela-
ko hainbat eta hainbat orrialde
handik atera dira». Medinako ka-
letxoetan barrena bueltaka ibili
da, zokoko kafeetan herritarreiso
orduak eman ditu, «denbora pa-
satzen utzi eta begira, hiriari ins-
piratzen uzten eta pertsonaiak
zein egoerak oparitzen. Zoko txi-
kian nire begien aurretik pasatu
dira liburuko pertsonaia asko».
Txalupetan bidaiatzeko tratuak
egiten dituztenak, iruzurgileak
eta beste ere han ikusi ditu, eta
haiei buruz irudikatu dituenak
jasoditu. «Zentzumenak apur bat
irekita, berez datozkizu pertso-
naiak eta lekuak sortzeko».
Hango jendearekin ere asko
hitz egin du, mota guztietako per-
tsonekin, eta hala lortu du istorio
sinesgarriak jasotzea. «<Hogei ur-
te daramat bidaiatzen, eta ez naiz
inoizleku edo monumentuen bila
joan, jendearen bila baizik». Tan-
gerren ere, miserian bizi den jen-
de askok kontatu dizkio bere bizi-
penak. «Istorio horiek egiazkoak
dira, etaeurek kontatuak direnez,
aurreiritzirik gabe, gordin-gordi-
nik sartzen dituzunobelan.

Julen Gabiriak
irabazi du Mikel
Zaratesaria, ‘Nire
aitaikusezinada’
lanagatik

Erredakzioa Bilbo

Julen Gabiriaren Nire aita ikuse-
zina da eleberriak irabazi du Mi-
kel Zarate haur literaturakosa-
ria. Aurkeztutako hemeretzi la-
nen artetik, ahobatez aukeratu
du lana Leire Bilbao, Miren Agur
Meabe eta Xabier Mendigurenek
osatutako epaimahaiak. Liburua
udazkenean kaleratuko du Elkar
argitaletxeak.

Bi harinahasten ditu liburuak,
«abilezia handiz», epaimahaiaren
ustez: batetik, haur txikia pasea-
tzera doanean inork kasurik egi-
ten ez diola-eta kezkatuta dabilen
aitaarduratsua aurkezten du, eta
bestetik, etxeko alaba zaharrena-
ren bizipenak agertzen ditu. «Fa-
miliako gorabeherak umorez eta
sentiberatasunez kontatzen as-
matzen du egileak». g

Lezamako Udalak eta Elkar ar-
gitaletxeak iaz sortuzuten sarike-
ta, Mikel Zarate kultur sustatzai-
le lezamarraren omenez. Lehen
urtean Asier Mendozak irabazi
zuen, Beste gu liburuarekin.

Bilbon‘Hamaika
pauso’-ri buruzko
sei hitzaldieta
irakurraldi jarraia
antolatudituzte

Erredakzioa Bilbo

Bilbo Zaharra euskaltegiak Ra-
mon Saizarbitoriaren Hamaika
pauso (Erein, 1995) liburuari es-
kainiko dio Klasikoen 4. iraku-
rraldi etenik gabea. Ekainaren
16an egingo dute irakurketa ja-
rraitua, Bilboko Arriaga Antzo-
kian, 08:00etatik 20:00etara. Lau-
garren urtez antolatu dute iraku-
rraldia, eta aurrekoetan Axula-
rren Gero, Mogelen Peru Abarka
eta Miranderen Haur besoetakoa
izan dituzte irakurgai. Klasikoen
balioa eta gaurkotasuna aldarri-
katzeaizan dute betihelburu.
Hori baino lehen, liburuari bu-
ruzko sei hitzaldi antolatu ditu
Bilbo Zaharra Forumek. Bilboko
Plaza Barrian Euskaltzaindiak
duen egoitzan izango dira hitzaldi
guztiak, 19:00etan. Ekainaren 2an
Unai Elorriaga eta Juan Garzia
ariko dira hizlari; ekainaren 9an,
Arantxa Urretabizkaia eta Jon
Juaristi; eta ekainaren 15ean, Ei-
der Rodriguez eta Ur Apalategi.



